
CONVENIO DE COLABORACION ENTRE A AXENCIA TURISMO DE GALICIAE A
CONFEDERACION DE EMPRESARIOS DE HOSTELERIA, COMERCIO E SERVIZOS
DE OURENSE PARA A IMPLEMENTACION E FORMACION DE MEDIDAS
HIXIENICO-SANITARIAS PARA ESTABLECEMENTOS HOSTALEIROS E
ALOXAMENTOS TURISTICOS PREVISTA NO PLAN DE REACTIVACION DOS
SECTORES CULTURAL E TURISTICO FRONTE AOS EFECTOS DERIVADOS DA
COVID-19

Santiago de Compostela,
REUNIDOS

Por unha banda, D. Roman Rodriguez Gonzalez, conselleiro de Cultura e Turismo, en
representacion da Axencia Turismo de Galicia, en calidade de presidente, segundo se establece
na Disposicion adicional primeira do Decreto 106/2018, do 4 de outubro (DOG num. 191, do 5 de
outubro), e de conformidade coa atribucién do artigo 15.2.c) dos estatutos da Axencia Turismo de
Galicia, aprobados polo Decreto 196/2012, do 27 de setembro (DOG nim. 193, do 9 de outubro).

E doutra, D. Ovidio Ferndndez Ojea, actuando en nome e representacion da Confederacion de
Empresarios de Hosteleria, Comercio e Servizos de Ourense, CIF G32478141, en calidade de

presidente.

Intervefien en funcidn dos seus respectivos cargos en exercicio das facultades que, para convir en

nome das entidades que representan tefien conferidas e
EXPORNEN

Primeiro.- Que a Axencia Turismo de Galicia, segundo o Decreto 196/2012, do 27 de setembro,
polo que se crea a Axencia de Turismo de Galicia e se aproban 0s seus estatutos, ten como
obxectivo, impulsar, coordinar e xestionar a politica autonomica en materia de turismo e, en

especial, a promocion e a ordenacion do turismo dentro da comunidade.

Xacobeo 2021

Para lograr esta finalidade a Axencia Turismo de Galicia, acomete no ambito das stias competencias,
un decidido apoio & promocion e fomento do sector turistico de Galicia a traves daquelas accions que

Ile permiten acadar os seus obxectivos.

Segundo.- Que a Confederacion de Empresarios de Hosteleria, Comercio e Servizos de Ourense é
unha entidade sen animo de lucro, que conta con personalidade xuridica e capacidade de obrar, cuxo
obxectivo € coordinar, representar, xestionar, fomentar e defender os intereses comuns dos

empresarios e profesionais que nela se integran.

Como fins xerais, ten a xestion e defensa dos intereses comuns dos seus asociados, do sector da

hostaleria e o turismo.

Terceiro.- Que a crise xerada pola evolucion epidemioldxica do COVID-19 provocou unha paralise
total do sector turistico. As estimacions e proxeccidns actuais prognostican un impacto econémico
especialmente intenso nuns &mbitos moi supeditados aos desprazamentos, a confianza dos mercados

e cunha marcada estacionalidade.

Nos proximos meses preséntase un escenario de recuperacion lento e progresivo, condicionado polas

medidas de restricion de mobilidade e concentracion de persoas.

En consecuencia, as necesidades e demandas no eido turistico, por mor das medidas de contencion

do COVID-19, mudaron profundamente.

Neste contexto, o Consello da Xunta aprobou, o pasado dia 30 de abril de 2020, o Plan de

reactivacion dos sectores cultural e turistico fronte aos efectos derivados da COVID-19.

O Plan recolle como medida principal da accion da Axencia Turismo de Galicia neste ano 2020 o
programa Galicia, destino Seguro, establecendo a implementacién dunha serie de medidas que
convertan e difundan a idea de Galicia como un territorio seguro e incentiven a visita segura a

Galicia.

Na medida 28, de apoio ao tecido empresarial e ao mantemento do turismo, contémplase 0 apoio a

adecuacion hixiénico-sanitaria para establecementos hostaleiros e aloxamentos turisticos. Esta

@ Wg Xacobeo 2021


https://sede.xunta.gal/cve?idcve=riFRifP8a8

Verificacién: https://sede.xunta.gal/cve

CVE: riFRifP8a8

=
3

[=]:

1]

«in Estrada Santiago-Noia, Km. 3
el XUNTH DE GHLIC]H 15897 Santiagg de Compostela j B I I c I B
:i: CONSELLERIA DE Teléfono 981 546 358

CULTURA E TURISMO http://www.turismo.gal
Turismo de Galicia

medida pretende facilitar a adaptacion dos establecementos aos requisitos esixidos nos protocolos
hixiénico-sanitarios. A achega publica a este proceso de adaptacion pretende limitar a carga
financeira que pode supofier para a cadea de valor do sector turistico. Favorecera a adquisicion de
equipamentos e preparacion de espazos para adoptar medidas en establecementos hostaleiros e

aloxamentos turisticos.

Cuarto.- Que o obxectivo do presente convenio é a formacion e implantacion das medidas que

permitan reducir o contaxio pola COVID-19.

Tendo en conta que en Galicia, 0 nimero de traballadores ocupados dentro dos epigrafes de servizo
de aloxamento, servizo de comidas e bebidas, suman un total 81.852 traballadores (Informe anual
2019, Xunta de Galicia Emprego no Sector Turistico Galego), o noso propdsito é chegar polo menos,
ao 50% dos traballadores do sector como paso previo co obxectivo de chegar o 100% dos

traballadores do sector formados antes do inicio do Xacobeo 2021.

Este proxecto contempla, por unha parte, impartir unha serie de sesions formativas, por sectores, en
formato webinar, unha segunda actuacion a implantacion presencial a empresas interesadas en
desenvolver os seus plans especificos, e unha terceira actuacion de avaliacion. O alcance sera as catro
provincias de Galicia, polo que se firmara un convenio de colaboracion con cada unha das

asociacions provinciais.

Preténdese conseguir asi que as empresas e 0s prestadores de servizos turisticos se familiaricen e
tefian o cofiecemento necesario para a implantacion das distintas medidas para a reducién do contaxio

polo coronavirus descritas nas especificacions técnicas do seu respectivo sector:

- As empresas e diferentes entidades publicas lograran un cofiecemento fiable para a implantacion

das medidas e a reducién do contaxio nos seus diferentes establecementos e servizos.

- Os diferentes destinos turisticos, poderan ir recuperando paulatinamente a confianza dos turistas

gue acollan durante a préxima reapertura do sector.

- Os turistas, veran reducido o risco de contaxio polo coronavirus, grazas as medidas que adopten 0s

prestadores de servizos turisticos.

- Os traballadores do sector turistico, veran reducido igualmente dito risco, dado que unha boa parte

das medidas que recollen os manuais estan encamifiadas & sua seguridade e proteccion.

- Os residentes, nos distintos municipios de Galicia, tamén serdn beneficiarios destas medidas dado
que as esixencias en prevencion de riscos que contemplan estes protocolos son validas tamén para

eles no seu desfrute do sector turistico.
As accions que se preven son as seguintes:

1. WEBINAR: Formacion online sobre as distintas medidas para a reducion do contaxio polo

coronavirus SARS-COV?2 do seu respectivo sector.
Debido & conxuntura na que nos atopamos, as sesions formativas teran un formato de webinar.

Explicarase aos empresarios e traballadores do sector turistico convocados o contido da
especificacion do seu sector e realizarase con criterios eminentemente practicos para favorecer o

cumprimento dos requisitos e recomendacions incluidas nos protocolos.

Nas distintas sesions formativas agruparanse por sectores e, nalgins casos, por sectores e provincias

en funcién do nimero de establecementos de cada sector.

2. IMPLANTACION ONLINE/TELEFONICA: A todas as empresas que froito das sesions
formativas amosen a sta disposicion a dar un paso mais no proxecto e queiran desenvolver o plan de
hostalaria segura COVID-19, se lles ofrecerd un asesoramento enfocado a desenvolver o plan

especifico.

Este asesoramento consistird nunha xornada de 2 horas de duracion coa empresa, na cal axudarase a

efectiva posta en marcha das accions do plan de hostalaria segura COVID-19.

A finalizacion de cada xornada de consultaria o asesor fara entrega dun informe que sera firmado

polo empresario.

Por este motivo resulta de interese publico para o turismo de Galicia a participacion e apoio nas
accions obxecto do presente convenio, como medidas encamifiadas a reactivacion do sector turistico
fronte aos efectos derivados da crise sanitaria provocada pola COVID-19. Concorren asi, aos efectos
do establecido nos artigos 19.4.c) e 26.2 a) da Lei 9/2007, do 13 de xufio, de subvencions de Galicia,
e 36.c) e 40.1a) do Regulamento da dita lei, aprobado polo Decreto 11/2009, do 8 de xaneiro, razons
de interese publico para o outorgamento da subvencion. Asi mesmo, dada a especialidade do obxecto
do convenio, non procede a realizacion dunha convocatoria publica ao ser a citada Confederacién a

Unica entidade que poden desenvolver o seu obxecto no seu &mbito provincial.

En virtude do anteriormente exposto, as partes acordan celebrar este convenio que se rexera polas

seguintes
CLAUSULAS
Primeira.- Obxecto do convenio

Constitte o obxecto deste convenio o establecemento das condicions para a colaboracion entre a
Axencia Turismo de Galicia e a Confederacion de Empresarios de Hosteleria, Comercio e
Servizos de Ourense (en diante Confederacion) no desenvolvemento da medida 28 do Plan de
reactivacion dos sectores cultural e turistico fronte aos efectos derivados da COVID-19, aprobado
polo Consello da Xunta o pasado 30 de abril de 2020, coa realizacion de accions de formacién e
implantacion de medidas hixiénico-sanitarias para establecementos hostaleiros e aloxamentos

turisticos con independencia de que estean ou non asociados, en concreto:

1. WEBINAR: Formacion online sobre as distintas medidas para a reducion do contaxio polo

coronavirus SARS-COV?2 do seu respectivo sector.

Explicarase aos empresarios e traballadores do sector turistico convocados o contido da
especificacion do seu sector e realizarase con criterios eminentemente practicos para favorecer o

cumprimento dos requisitos e recomendacions incluidas nos protocolos.

Nas distintas sesions formativas agruparanse por sectores e, nalglns casos, por sectores e provincias

en funcién do nimero de establecementos de cada sector.

A capacidade maxima das sesions formativas sera de 100 asistentes. Cada sesion formativa durara

aproximadamente 90 minutos.

O desenvolvemento de cada webinar consistird nunha introducion dun representante da Xunta de
Galicia e un directivo/técnico da asociacion, un desenvolvemento teorico practico impartido por un
experto e un coloquio onde os participantes poderan formular preguntas. As preguntas que se
formulen mediante o chat do webinar e que non dea tempo a abordar no desenvolvemento da mesma,

responderanse con posterioridade a través do correo electronico a quen a formule.

2. IMPLANTACION ONLINE/TELEFONICA: A todas as empresas que froito das sesions
formativas amosen a sta disposicion a dar un paso mais no proxecto e queiran desenvolver o plan de
hostalaria segura COVID-19, se lles ofrecerd un asesoramento enfocado a desenvolver o plan

especifico.

Este asesoramento consistird nunha xornada de 2 horas de duracion coa empresa, na cal axudarase a

efectiva posta en marcha das acciéns do plan de hostalaria segura COVID-19.

A finalizacion de cada xornada de consultaria o asesor fara entrega dun informe que sera firmado

polo empresario.
Segunda.- Orzamento e financiamento

O orzamento estimado de gastos relativos ao obxecto descrito na clausula anterior ascende a
70.000,00€ (IVE incluido), co seguinte detalle:

CONCEPTO UNIDADES PRECIO UNITARIO TOTAL
WEBINAR 55 1.000€ 55.000€
CONSULTORIA 30 500€ 15.000€
ONLINE/TELEFONICA

Deste orzamento, a Axencia Turismo de Galicia financiara a contia de 70.000,00€, sen que a

Asociacion obtefia beneficio ou lucro coa citada achega.

A Axencia Turismo de Galicia procedera ao pagamento dos gastos correspondentes con cargo a
aplicacion orzamentaria 11.A2.761A.781.0, 2015 00005 dos orzamentos xerais da Comunidade

Auténoma Galega para o ano 2020.

Non se entenderad incumprida a obriga de xustificacion das actuacions obxecto deste convenio no
caso de variacions das contias previstas nas distintas partidas establecidas no orzamento estimado

previsto na presente clausula, cando obedezan a razéns xustificadas e se compensen entre elas.

Terceira.- Compromisos das partes
1. A Confederacidn queda obrigada a celebracién das referidas actuacions, e a realizar todas as
actividades precisas para que as actuacions do convenio de colaboracion se desenvolvan

correctamente. Comprometéndose a:

- Desenvolver as actuacidns recollidas na clausula primeira deste convenio, e que constitden
0 seu obxecto.

- Incluir en toda a documentacion e soportes especificos das accions obxecto do presente

convenio que se trata dunha actuacion con financiamento da Xunta de Galicia, polo que
debera incluir o logo da Xunta de Galicia sempre debendo contar coa conformidade da
Axencia Turismo de Galicia con anterioridade a realizar calquera publicacién.
Igualmente, debera incluirse, nas suas acciéns promocionais, a marca Xacobeo 2021, de
acordo co manual de identidade visual, aprobado polo Decreto 167/2018, do 29 de
novembro, polo que se regula a utilizacion da marca Xacobeo 2021 (DOG num. 1, do 2 de
xaneiro de 2019).

- Achegar a informacién que lle sexa requirida pola Intervencion Xeral da Comunidade
Autonoma, o Consello de Contas e o Tribunal de Contas no exercicio das suas funcions de

e control do destino do investimento.

- Comunicar & Axencia Turismo de Galicia a obtencion doutras subvencions, axudas
ingresos ou recursos que financien a actividade subvencionada procedentes de calquera
administracion ou entes publicos ou privados nacionais ou internacionais. Esta
comunicacion deberd efectuarse tan pronto como se cofieza e en todo caso, con

anterioridade & xustificacion da aplicacion dos fondos recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias ou fronte a Seguridade Social e de non ter pendente de
pago algunha outra débeda coa Administracion publica da Comunidade Auténoma, asi como
unha declaracién responsable de non estar incursa en ningunha das prohibicions para obter a
condicion de beneficiario, establecidas no artigo 10 da Lei 9/2007, do 13 de xufio, de
subvencidns de Galicia, de conformidade co disposto nos artigos 10 e 13 do Decreto 11/2009,
do 8 de xaneiro, polo que se aproba o Regulamento da Lei de subvenciéns de Galicia.

- Subministrar & Axencia Turismo de Galicia, en virtude do disposto no artigo 4 da Lei 1/2016,
do 18 de xaneiro, de transparencia e bo goberno, previo requirimento, toda a informacion
necesaria para o cumprimento pola Axencia Turismo de Galicia, das obrigas previstas no

Titulo I da citada lei.”

2. A Axencia Turismo de Galicia comprométese a colaborar no financiamento do custe das
actuacions previstas a través da concesién dunha subvencion polo importe maximo establecido na

clausula segunda.

Cuarta.- Compatibilidade.

De acordo co disposto no artigo 40.1, letra d) do Regulamento da Lei de subvenciéns de Galicia,
aprobado polo Decreto 11/2009, do 8 de xaneiro, a achega econémica prevista no presente
convenio serd compatible con outras subvencions, ingresos ou recursos para a mesma finalidade,
procedentes de calquera Administracion ou entes publicos ou privados, nacionais, da Union

Europea ou e organismos internacionais.

En ningun caso o importe das subvencions as que se refire o paragrafo anterior podera superar, no
seu conxunto, o custe da actividade subvencionada, ao abeiro do disposto no artigo 17.3 da Lei
9/2007, do 13 de xufio, de subvencions de Galicia.

Quinta.- Inexistencia de relacion laboral

A subscricion do presente convenio non implicara relacion laboral ou de calquera outra natureza
entre as persoas ou profesionais que desenvolvan as actuacions subvencionadas que constitien o
obxecto do mesmo, de tal xeito que, por este concepto, non se lle podera esixir responsabilidade
ningunha directa nin subsidiaria & Axencia Turismo de Galicia. A Confederacion sera a unica
responsable dos custos salariais, incluida a cotizacion empresarial & Seguridade Social por todos

0S conceptos.

Sexta.- Xustificacion e pagamento

1. A xustificacién dos fondos efectuarase segundo a modalidade de conta xustificativa con entrega
de xustificantes de gasto, de acordo co previsto nos artigos 28 da Lei 9/2007, do 13 de xufio, de
subvencions de Galicia e o artigo 48 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio que a desenvolve e contera con caracter xeral coa

seguinte documentacion:

- Memoria de actuacién xustificativa do cumprimento das condiciéns impostas na concesion

da subvencidn, con indicacion das actividades realizadas e dos resultados obtidos.
- Memoria econémica xustificativa do custe das actividades realizadas, que contara:

a) Relacion clasificada dos gastos e investimentos da actividade, con identificacion do acredor e

do documento, o seu importe, data de emision e, no seu caso, data de pagamento.

b) Facturas ou documentos de valor probatorio equivalente no trafico xuridico-mercantil ou con
eficacia administrativa incorporados na relacion & que se fai referencia no apartado anterior e a

documentacién acreditativa do pago.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparto dos custes xerais e/ou indirectos incorporados na

relacién & que se fai referencia na letra a).

d) Unha relaciéon detallada de outros ingresos ou subvenciéns que financien a actividade

subvencionada con indicacion do importe e a sUa procedencia.

e) Os tres orzamentos que, en aplicacion do artigo 29.3 da Lei de subvenciéns de Galicia, deba

solicitar o beneficiario.

f) No seu caso, a carta de pago de reintegro no suposto de remanentes non aplicados asi como dos
intereses derivados de estes.

g) Debera indicarse un nimero de conta para o ingreso dos fondos e xuntar unha declaracion

responsable da veracidade dos datos relativos & dita conta.

h) Asi mesmo, debera remitirse o detalle da documentacidén e soportes publicitarios nos que

consten as obrigas de publicidade establecidas no presente convenio.

Por outro lado, a Confederacion debera acreditar que se atopa ao corrente no cumprimento das

sUas obrigas tributarias e fronte & Sequridade Social e gque non ten pendente de pagamento

ningunha outra débeda coa Administracién publica da Comunidade Auténoma.

A documentacidén correspondente 4 xustificacion presentarase de forma electronica a través da

sede electronica da Xunta de Galicia (http://sede.xunta.gal).

2. A cantidade méaxima que se obriga a aportar a Axencia reducirase na mesma proporcion

gue represente a cantidade non xustificada respecto do orzamento total.

A comunicacion relativa & obtencion doutras subvencions, axudas, ingresos ou recursos para a
mesma finalidade, asi como a modificacion das circunstancias que fundamentasen a concesion da
subvencidn, debera efectuarse no momento no que se cofieza e, en todo caso, con anterioridade &

xustificacion da aplicacion dada aos fondos percibidos.

Cando as actuacions obxecto do convenio fosen financiadas, ademais de coa subvencion, con
fondos propios ou doutras subvencions ou recursos, debera acreditarse na xustificacion o importe,
a procedencia e a aplicacion de tales fondos &s actividades subvencionadas, de conformidade co

establecido no artigo 28.6 da Lei 9/2007, do 13 de xufio, de subvencidns de Galicia.

No caso de que se produza exceso das subvencions percibidas de distintas entidades publicas, a
entidade beneficiaria debera reintegrar o exceso xunto cos xuros de demora, nos termos que
establece o0 artigo 23 do Decreto 11/2009, do 8 de xaneiro, polo que se aproba o Regulamento da

lei de subvenciéns de Galicia.

3. A vista desta documentacion, o érgano competente da Axencia Turismo de Galicia, expedira
certificacion acreditativa do cumprimento dos fins obxecto do convenio e tramitard o seu

pagamento.

Para estes efectos, considerarase gasto realizado o que foi efectivamente pagado con anterioridade

a finalizacion do referido prazo de xustificacion.

4. Ao abeiro deste convenio poderdn financiarse os gastos nos que tivese incorrido a entidade
beneficiaria, como consecuencia da realizacion de actuacions acordes co obxecto do convenio e
que se tefian efectuado desde o 15 de marzo de 2020 ata o 31 de xullo de 2020, data na que

ten que terse executado o obxecto do presente convenio.

5. Procederé o reintegro parcial ou total da subvencion nos casos previstos 33 da Lei 9/2007, do

13 de xufio, de subvencidns de Galicia e concordantes do Decreto 11/2009, do 8 de xaneiro.

6. A Axencia Turismo de Galicia resérvase o dereito a solicitar toda a documentacién que

considere precisa en relacion coa xustificacion do convenio.

7. O prazo para presentar a documentacion xustificativa da subvencion serd dende a formalizacion

do convenio ata 0 30 de setembro de 2020.

8. O importe correspondente ao IVE s6 podera ser imputado ao convenio na contia que non sexa
recuperada ou compensada pola entidade beneficiaria, o cal debera ser acreditado por esta coa

xustificacion do convenio.

Sétima.- Pagamentos anticipados
Poderanse realizar pagamentos anticipados, que suporan entregas de fondos con carécter previo a
xustificacion, como financiamento necesario para levar a cabo as actuacions obxecto deste

convenio por un importe maximo do 100% da subvencion concedida, previa autorizacién do

Consello da Xunta, e sen que se supere a anualidade prevista en cada exercicio orzamentario, de

conformidade co disposto no artigo 63.3 do Regulamento da Lei de subvencidns de Galicia.

De conformidade co disposto no citado artigo 67.4 do citado Regulamento, solicitarase ao

Consello da Xunta a exencién da obriga de constituir garantia.

Oitava.- Subcontratacion.

Poderan ser obxecto de subcontratacién, total ou parcial, as actividades subvencionadas a través
deste convenio, tendo en conta o disposto nesta clausula e de acordo co establecido no artigo 27
da Lei 9/2007, do 13 de xufio, de subvencions de Galicia. En todo caso quedan fora da
subcontratacion aqueles gastos nos que tefia que incorrer a entidade beneficiaria para a realizacion

por si mesma da actividade subvencionada.

A necesidade da subcontratacion estard debidamente motivada pola entidade beneficiaria e, en

ningun caso, supora un aumento do custo da actividade subvencionada.

Os subcontratistas quedaran obrigados soamente ante a entidade beneficiaria, que asumira a total
responsabilidade da execucion da actividade subvencionada fronte & administracion. A
Confederacion de Empresarios de Hosteleria, Comercio e Servizos de Ourense sera a responsable
de gue na execucidn da actividade subvencionada concertada con terceiros se respecten os limites
establecidos neste convenio en canto & natureza e contia dos gastos subvencionables e esixiranlles

as/aos subcontratistas os documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e control toda a

informacion necesaria relativa as accions subcontratadas.

En ningun caso poderd concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicions do artigo 10 da Lei 9/2007, do 13 de

xufio, de subvenciéns de Galicia.

b) Persoas ou entidades que percibisen outras subvencions para a realizacion da actividade

obxecto de contratacion.

¢) Intermediarios ou asesores nos que os pagamentos se definan como unha porcentaxe de custo
total da operacion, agas que o dito pagamento estea xustificado con referencia ao valor de

mercado do traballo realizado ou dos servizos prestados.

d) Persoas ou entidades vinculadas co beneficiario, agds que a contratacion se realice de acordo
coas condicidns normais de mercado e que se obtefia a previa autorizacion do érgano concedente

nos termos que se fixen nestas bases reguladoras.

Novena .- Comision de seguimento

Coa finalidade de asegurar o cumprimento deste convenio, crearase unha comision paritaria que
estard integrada por catro persoas, dous representantes por cada unha das entidades asinantes,
ostentando a presidencia un dos representantes da Axencia Turismo de Galicia.

A Comision tera as seguintes funcions:

a) Facer o seguimento e control do desenvolvemento do convenio.

b) Propofier a interpretacién e resolucion das dubidas que se poidan suscitar na aplicacion do
convenio.

Esta Comision actuara segundo o previsto no Capitulo 11 do Titulo Preliminar da Lei 40/2015, do
1 de outubro, do réxime xuridico do sector pablico.

Non obstante, todas aquelas cuestions que se susciten en relacién co outorgamento, cumprimento,
xustificacion e pagamento, asi como o reintegro e determinacién das posibles responsabilidades
relativas & subvencion concedida seran resoltas pola persoa titular da Direccion da Axencia

Turismo de Galicia.

Décima.- Modificacions e resolucion do convenio
I. Toda alteracion das condicidns tidas en conta para a concesion da subvencion dara lugar &
modificacion do convenio, sendo de aplicacion das previsions ao respecto contidas na Lei 9/2007,

do 13 de xufio, e no regulamento da dita lei.

Calquera modificacion do presente convenio debera acordarse de xeito expreso e por escrito das

partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de decembro, de
racionalizacion do sector pablico autondémico, os convenios subscritos pola Administracion xeral
da Comunidade Autonoma e as entidades instrumentais do sector publico autonémico poderan ser
obxecto de modificacion cando tefian como finalidade o logro dos obxectivos de estabilidade

orzamentaria e sustentabilidade financeira.

I1. Seran causas de resolucion do presente convenio:
- O incumprimento do seu obxecto.
- O incumprimento total ou parcial dalgunha das clausulas que o regulan.
- O transcurso do tempo estipulado sen que se culminen as actividades acordadas.
- O acordo unanime dos asinantes.

- A decisién xudicial declarativa da nulidade do convenio.

Décimo primeira.- Natureza xuridica, réxime xuridico e xurisdicion competente

Este convenio ten natureza administrativa, e queda féra do &mbito da Lei 9/2017, do 8 de
novembro, de contratos do sector pablico, que os exclle expresamente o artigo 6.

Seralle de aplicacion o réxime determinado pola Lei 9/2007, do 13 de xufio, de subvencions de
Galicia; o Decreto 11/2009, do 8 de xaneiro que a desenvolve; o Decreto 193/2011, de 6 de
outubro, polo que se regulan especialidades nas subvencions as entidades locais galegas; 0s
preceptos basicos da Lei 38/2003, do 17 de novembro, xeral de subvenciéns, e do Real decreto
887/2006 que a desenvolve; a Lei 1/2016, do 18 de xaneiro, de transparencia e bo goberno; a Lei
39/2015, do 1 de outubro, do Procedemento Administrativo Comun das Administracions Publicas;
na Lei 40/2015, do 1 de outubro, de Réxime Xuridico do Sector Publico, e polas demais normas

de dereito administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio seran resoltas en
ultima instancia pola persoa titular da Direccion da Axencia Turismo de Galicia, cuxas
resolucions pofien fin a via administrativa. Sera competente a xurisdicion contencioso-

administrativa para resolver na via xurisdicional as citadas controversias.

Décimo segunda.- Publicidade e rexistro do convenio

En cumprimento do disposto no artigos 18 e 20.8 da Lei 38/2003, do 17 de novembro, xeral de
subvencions (LXS en adiante) comunicarase a subscricion deste convenio & Base de Datos
Nacional de Subvencions que opera como sistema nacional de publicidade de subvencions.
Segundo o artigo 17 da Lei 1/2016, de 18 de xaneiro, ademais da informacién que debe facerse
publica segundo a normativa basica en materia de transparencia, a Axencia Turismo de Galicia
publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de transparencia e
bo goberno, sobre as obrigas especificas de informacion sobre convenios.

Asemade, procederase a inscricién do convenio no Rexistro Pablico de Subvencidns conforme ao
establecido no artigo 16 da Lei 9/2007, do 13 de xufio, e no Decreto 132/2006, do 27 de xullo.

Décimo terceira.- Autorizacion e consentimento para que se publiquen os datos persoais e
demais especificacions que figuran no convenio

Coa sinatura do presente convenio as partes asinantes prestan o seu consentimento para incluir e
facer pablicos a través do Portal de Transparencia e Goberno Aberto e do rexistro regulado no
Decreto 132/2006, do 27 de xullo, os datos de caracter persoal contidos no convenio.

Décimo cuarta.- Proteccion de datos persoais

As partes asinantes responsabilizaranse de que calquera tratamento de datos persoais que puideran
levarse a cabo en virtude do mesmo se realice con absoluto respecto s normas de seguridade e de
conformidade co establecido no Regulamento 2016/179 (UE) Xeral de Proteccién de datos (en
adiante, RXPD), na Lei Organica 3/2018, do 5 de decembro, de proteccion de datos persoais e
garantia dos dereitos dixitais (en adiante, LOPDGDD) e demais normativa concordante.

Os datos persoais das persoas fisicas asinantes do Convenio seran tratados polos asinantes
unicamente para a adecuada formalizacion e desenvolvemento do mesmo e en base ao disposto no
artigo 6.1 b) do RXPD.

Décimo quinta.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo comun
das administraciéns publicas, os colectivos que estan obrigados a relacionarse a través de medios
electrénicos coas administracion publicas, e polo tanto, a recibir notificacions por canles
electrénicas son: as persoas xuridicas, as entidades sen personalidade xuridica, 0s colexios
profesionais, 0s que representen un interesado que estea obrigado a relacionarse electronicamente
coa Administracion e, os empregados das administracions publicas para os tramites que realicen

con elas por razon da stia condicion de empregado publico.

RODRIGUEZ GONZALEZ, ROMAN
dente de Turismo de Galicia

11/08/2020 13:15:06

As notificacions realizaranse s6 por medios electrénicos a través do Sistema de Notificacion

Asinado por:

Cargo: Pres
Data e hora:

Electrénica de Galicia Notifica.gal, https://notifica.xunta.gal. Para poder acceder a unha
notificacion electrénica, o interesado deberéd contar cun certificado electrénico asociado ao NIF
que figure como destinatario da notificacion (persoa fisica ou xuridica). Asi mesmo, o interesado

pode autorizar a calquera outra persoa a acceder ao contido das stas notificacions.

Décimo sexta.- Vixencia
Este convenio entrara en vigor ao dia seguinte da sla sinatura, tera vixencia ata o 31 de decembro
de 2020.

Cargo: Presidente (Confederacion de Empresarios de
Hosteleria, Comercio e Servizos de Ourense)

Asinado por: FERNANDEZ OJEA, OVIDIO
Data e hora: 11/08/2020 09:30:51

E, en proba de conformidade, e previa a sua lectura, ambas as dlas partes asinan o presente

convenio.

Pola Axencia Turismo de Galicia Pola Confederacién de Empresarios de Hosteleria,
Comercio e Servizos de Ourense

O presidente O presidente

Roman Rodriguez Gonzalez Ovidio Fernandez Ojea

